
Аnnotatsiya:Ushbu maqola oʻrta asrlar islom falsafasining oʻziga xos 

oʻrniga ega boʻlgan faylasuf olim va mashhur alloma Abu Nars Farobiyning oʻz 
ishlarida pedagogik sistema va tushunchalar bilan shakllantirilgani haqida. Farobiy 
dunyoni ilm tizimli ravishda koʻrgan, shuningdek, insonning maʼrifati, rivojlanishi 
va jamiyatdagi oʻrnini kuzatuvchi pedagogik prinsiplar va amallar haqida yoritilib 
beriladi.  

Аннотация:В данной статье речь идет о педагогической системе и 
концепциях Абу Нарса Фараби, философа, ученого и известного учёного, 
занимающего особое место в средневековой исламской философии. Будет 
объяснено педагогические принципы и практики, которые наука 
систематически видела в мире Фараби, а также просвещение, развитие и 
место человека в обществе. 

Ключевые слова: развитие, образование, педагогика, воспитание, 
рост, личность, научное, практическое, общество, творчество, лидерство, 

Аnnotation:This article deals with the pedagogical system and concepts of 
Abu Nars Farabi, a philosopher, scientist and famous scholar who occupies a 
special place in medieval Islamic philosophy. The pedagogical principles and 
practices that science has systematically seen in Farabi's world will be explained, 
as will enlightenment, development and man's place in society. 

Abu Nasr al-Farobiy, 9-10 asrlar davomida yashagan Oʻzbekiston hududida 

yashab ijod qilgan qomusiy olimdir. Farobiy barcha dunyo mamlakatlari 
mutaxassislari tomonidan bilimlarni oʻrganishga, ma'naviy va intellektual 
rivojlantirishga qoʻyilgan tajriba va qobiliyatlarini biladigan faylasuf deb tan 
olingan.Farobiy ta'limiy merosi, bir qator asosiy tamoyillar asosida ishlaydi, shular 
jumlasidan, xalqaro insoniyat tarixida sanoat, ilm-fan, falsafa va madaniyatga oid 
muhim asarlar rivojlantirdi. Uning qurgan  Uning qurgan meros orqali (Ibn 
Sinoning tafsiliy merosxonasi, Ilm al-Musiqi, Ilm al-Falsafa, Ilm al-Madaniyat va 
boshqalar) bir qancha asarlarni misol qilib keltirilish mumkin. 

 Uning ta'limiy merosi haqidagi maqolalar, uning asarlaridan olingan ta'lim 
materiallari bilan birga oʻrganishni muhim ahamiyatga ega. Uning fikrlari va ilmiy 

topshiriqlari oʻqituvchilar uchun navbatdagi tasdiqlanma boʻlib, ta'limiy 
merosining mustahkamlanishiga yordam beradi. Farobiy yaratgan ta'limiy meros 
haqida yozilgan maqolalar, uning falsafa sohasida yuksak darajada boʻlgan bilim 
darajasini koʻrsatadigan muhim omillardan hisoblanadi. Uning ijodi haqida 
Moskva, Oʻzbekiston, Qozogʻiston olimlarining monografiyalari, risolalari, 
maqolalari nashr etilgan. Shuningdek, Ozarbayjon, Tojikiston, Turkmaniston va 
boshqa respublikalarda ham muayyan ishlar olib borilmoqda. Shu maʼnoda, biz 
ham oʻz tadqiqotimizda Forobiyning aqloqiy-taʼlimiy qarashlarini tadqiq 
etmoqdamiz. 

Forobiyning asosiy asarlari: "Fozil shahar aholisining fikrlari", "Falsafani 
oʻrganishdan oldin nimani bilish kerakligi toʻg'risida", "Falsafiy savollar va ularga 
javoblar", "Ensiklopediyadan mantiq boʻlimining bir qismi", "Ta'liqot" (sharhlar), 
"Inson a'zolari haqida risola", "Boʻshliq haqida maqola", "Donolik asoslari", 
"Falsafaning ma'nosi va kelib chiqishi", "Hayvon a'zolari, funksiyasi va 
potensiyasi", "Mantiq toʻg'risidagi risolaga muqaddima", "Mantiq ilmiga kirish", 
"Ilmlarning kelib chiqishi haqida", "Musiqa haqida katta kitob", "Baxt-saodatga 
erishuv haqida", "Masalalar mohiyati", "Buyuk kishilarning naqllari", "Ilmlar 
hisobi", "Hikmat ma'nolari", "Aql toʻg'risida", "Ilmlar va san'atlar fazilati", 
"Qonunlar haqida kitob", "Substansiya haqida soʻz", "Falak harakatining 
doimiyligi haqida", "She'r va qofiyalar haqida soʻz", "Ritorika haqida kitob", 
"Hajm va miqdor haqida soʻz", "Musiqa haqida soʻz", "Fizika usullari haqida 
kitob", "Fazilatli xulqlar", "Jismlar va aksidensiyalarning ibtidosi haqida", 
"Aristotel "Metafizika" kitobining maqsadi toʻg'risida" va boshqalar. Forobiy 
asarlari 20-asrning 70—80-yillarida Toshkent va Olmaotada "Falsafiy risolalar", 
"Mantiqiy risolalar", "Matematik risolalar", "Ijtimoiy-axloqiy risolalar", 
"Tadqiqotlar va tarjimalar" nomlari ostida rus tilida nashr etilgan. 

Forobiyning ilm-fan oldidagi xizmatlaridan biri uning yunon mutafakkirlari 
asarlarini sharhlaganligi va ularni yangi g'oyalar bilan boyitganligidir. Alloma, eng 
avvalo, Arastu asarlariga sharhlar bitgan, uning naturfalsafiy g'oyalarining 
targ'ibotchisi va davomchisi sifatida tanilgan. Forobiyning, shuningdek, Aflotun, 
Aleksandr Afrodiziyskiy, Yevklid, Ptolemey, Porfiriy asarlariga ham sharhlar 
yozganligi ma'lum. Bulardan tashqari, Gippokrat, Epikur, Anaksagor, Diogen, 
Xrisipp, Aristipp, Suqrot, Zenon asarlaridan xabardor boʻlgan hamda epikurchilar, 
stoiklar, pifagorchilar, kiniklar maktablarini yaxshi bilgan. 

Forobiy oʻrta asrda mukammal hisoblangan ilmlar tasnifini yaratdi. U 
"Ilmlarning kelib chiqishi haqida", "Ilmlarning tasnifi haqida" nomli risolalarida 
oʻsha davrda ma'lum boʻlgan 30 ga yaqin ilm sohasining tavsifi va tafsilotini bayon 
qilib berdi. Mutafakkir tabiat va inson organizmiga xos boʻlgan tabiiy jarayonlarni 
oʻrganuvchi ilm sohalarini birinchi oʻringa qoʻydi. 
Forobiy borliq muammosini "vujudi vojib" va "vujudi mumkin  ta'limotidan kelib 
chiqqan holda tushuntiradi. Uningcha, "vujudi vojib" barcha mavjud yoki paydo 
boʻlishi mumkin boʻlgan narsa, jism va moddalarning birinchi sababchisidir. 
Forobiy Allohga birinchi sabab, birinchi mohiyat, deb ta'rif beradi. Alloh birinchi 



Journal of Pedagogy and psychology in modern education , Vol. 4 No.2 (2024)  

127 

 

sabab sifatida boshqa sabab va turtkiga muhtoj emas. U yaratadi, lekin boshqa 
narsalar tomonidan yaratilmaydi. "Vujudi mumkin" esa barcha yaratilgan, mavjud 
boʻlgan va yaratilajak narsa va ashyolarni anglatadi. Forobiy tabiat, ashyo va 
jismlarning turli shakllari muayyan izchillik va zaruriyat boʻyicha yuz beradigan 
tadrijiy jarayonlar asosida paydo boʻladi, deb hisoblaydi. Butun mavjudotni sabab-
oqibat nuqtai nazaridan 6 daraja (sabab)ga boʻladi: Alloh — birinchi sabab, 
ikkinchi sabab esa osmon jismlari, soʻng faol aql, jon (an-nafs), shakl (as-surat), 
podda yoki ashyolar (al-modda). Alloh—vojibul vujud, ya'ni zaruriy mavjudlik 
boʻlsa, qolganlari — vujudi mumkin, ya'ni jmkoniy mavjud narsalardir. 

 Bular bir-biri bilan sababiy bog'langan. Alloh, ya'ni "vujudi vojib" birinchi 
boʻlib aqli faolni yaratadi. Aql esa har bir sayyoraga xos aqlni yaratadi. Eng 
soʻnggi samoviy aql natijasida Yerdagi aql-ruh va barcha moddiy jismlar, ya'ni 4 
unsur: tuproq, havo, olov, suv paydo boʻladi. 4 unsurdan esa nabotot olami, 
hayvonot olami, inson zoti va notirik tabiat vujudga keladi. Organik olamga 
oʻsimlik ruhi, hayvoniy ruh va insoniy ruh xosdir.  

Yuqoridagilardan koʻrinadiki,olimning ilm, bilish va aql toʻgrisidagi 
ta’limoti nihoyatda keng qamrovli boʻlib, bugungi kunda ham oʻz dolzarbligiga 
ega. Forobiyning ushbu yoʻnalishdagi har bir asari va har bir mulohazasini chuqur 
oʻrganish, taxliliy tadqiq etish zamonaviy ilm-fanning yangi qirralarini kashf 
etishga yordam beradi. 

